
					এই পাতাটির মুদ্রণ সংশোধন করা প্রয়োজন। 
কালে লোভ কল্কির অনুচর প্রসাদের হস্তে নিহত হন। সৌর-৪০। কল্কি-৩ঙ্ক-৬,৭।
লোমগারনি-লাঙ্গলী দেখ।
লোমধি-মগধের শূদ্রবংশীয় ভাব্যের পুত্র লোমধি। তিনিই ঐ বংশের শেষ নরপতি। শূদ্র বংশীয় ত্রিশ জন রাজা সর্ব্বসমেত চারিশত ছাপ্পান্ন বৎসর রাজত্ব করেন। ভাগ-১২ স্ক-১।
লোমপাদ-(১) বলিপুত্র অঙ্গের বংশীয় দশরথের পুত্র চতুরঙ্গ, লোমপাদ নামেও খ্যাত ছিলেন। মৎ-৪৮। চতুরঙ্গ দেখ।
(২) অঙ্গবংশীয় চিত্ররথের পুত্র দশরথ লোমপাদ নামে বিখ্যাত ছিলেন। তাঁহার শান্তা নামে এক কন্যা ও চতুরঙ্গ নামে এক পুত্র জন্মে। হরি-হরি-৩১। ব্রহ্মপু-১৩।  (৩) যদুবংশীয় বিদর্ভের তনয় লোমপাদ। তাঁহার আত্মজ বভ্রু। হরি-হরি-৩৬। কূর্ম্ম-পু-২৪। পদ্ম-সৃষ্টি-১২। (৪) লোমপাদের পুত্র কৃতি। অগ্নি-২৭৫।  (৫) অঙ্গবংশীয় সত্যরথের পুত্র লোমপাদ। তাঁহার আত্মজ চতুরঙ্গ। অগ্নি-২৭৭।  (৬) লোমপাদের কন্যা শান্তা মহর্ষি ঋষ্যশৃঙ্গের পত্নী ছিলেন। মহাভা-শান্তি-২৩৪।  (৭) রাজা লোমপাদ, মহর্ষি ঋষ্যশৃঙ্গকে অভিলষিত অর্থ ও স্বীয় কন্যা শান্তাকে প্রদান করিয়া, স্বর্গে গমন করেন। মহাভা-অনুশা-১৩৭। রোমপাদ দেখ।
লোমশ-(১) মহর্ষি লোমশ একজন সংশিতব্রত মুনি ছিলেন। তিনি পৃথিবীর প্রান্তসীমা ধরিয়া অনেক বার উহা প্রদক্ষিণ করিয়াছিলেন। তিনি ভীষ্মের শরশয্যা পার্শ্বেও উপস্থিত ছিলেন। তিনি লোকপাবন ছিলেন ও তপঃপ্রভাবে সমুদয় লোক সৃজন করিতে সমর্থ ছিলেন। তিনি উত্তরদিগ্বাসী মহর্ষিগণের অন্যতম ছিলেন। হরি-হরি-১৬৬। বরা-১৫৯। মহাভা-শান্তি-৪৭; অনুশা-১২৯, ১৫০, ১৬৫। লোমহর্ষণ দেখ।  (২) সর্ব্বশাস্ত্রবিশারদ, ব্রহ্মতুল্য লোমশ মুনির কল্পে কল্পে এক একটি লোম বিনাশ প্রাপ্ত হইত। তজ্জন্য তিনি ঐ নামে বিদিত ছিলেন। মহর্ষি লোমশ একবার অচ্ছোদ সরোবরে স্নান করিতে গিয়াছিলেন। তখন কতকগুলি পিশাচ তাঁহাকে ভক্ষণ করিতে উদ্যত হয়। কিন্তু তাঁহার তপঃপ্রভাবে তাহাদের গতিরুদ্ধ হয়। ঐ পিশাচগণ পূর্ব্বে বেদনিধি নামক এক ব্রাহ্মণের সন্তান ছিল। লোমশ ঋষি তাহাদের পরিচয় পাইয়া তাহাদের পিশাচত্ব দূর হইবার উপায় নির্দ্দেশ করিয়া দেন।  পদ্ম-উত্ত-৫৫, ১২৮, ১৩৫। পদ্ম-স্বর্গ-১০।  (৩) লোমশ মুনি আরণ্যক নামক ব্রাহ্মণের নিকট রামচরিত কীর্তন করেন। পদ্ম-পাতা-২১। (৪) লোমশ

		 এই পাতা শেষ সম্পাদিত হয়েছে ১১:২০টার সময়, ২৮ জানুয়ারি ২০১৯ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

